


























































  संसार में परिभ्रमण किया, वह अपने दोष से | दोष कितना ?--कि परद्र॒व्य को अपना 

माना इतना | स्व-पर के भेदज्ञानरूप प्रज्ञागुण द्वारा जीव स्वयं ही अपने को बंधमार्ग से हटाकर 

मोक्षमार्ग में स्थापित करता है । अनादिकाल से बन्धमार्ग में रहने पर भी जीव उससे हट सकता 

है, और कभी जिसका अनुभव नहीं हुआ, ऐसे मोक्षमार्ग में अपने को स्थापित कर सकता है । 

इसलिये हे भाई | एक बार तो संसार का पड़ोसी होकर अंतर में आत्मा को देख ! तुझे किसी 

अपूर्व आनंदका अनुभव होगा । 

हे भव्य |! एक बार अंतरोन्मुख हो... और दर्शन-ज्ञान-चारित्ररूप स्वघर में ही अपने 

आत्मा का निवास करा! अपने आत्मा को निरंतर रत्लत्रयरूप मोक्षमार्ग में ही स्थापित कर, 

अन्य समस्त चिंताओं को दूर करके अपने चिदानंदस्वरूप एक को ही ध्येय बनाकर उसी की 

आराधना कर | समस्त जगत से उदास होकर आत्मा के मोक्षमार्ग में ही उत्साहित होकर उसी में 

आत्मा को स्थापित कर | उसी का बयान कर..1 अपने आत्मा को स्वतंत्ररूप से तू मोक्षमार्ग में 

स्थापित कर... अन्य किसी का उसमें आधार नहीं है । राग में एकमेक करके अपने आत्मा को 

न ध्या, परंतु सम्यग्दर्शन-ज्ञान-चारित्ररूप निर्मल पर्यायों में एकमेक करके आत्मा को ध्या! 

इसप्रकार निर्मल पर्याय के साथ आत्मा को अभेद करके कहा है | 

अहा, आचार्यदेव कहते हैं कि हे भव्य! हमने अपने आत्मा को तो मोक्षमार्ग में 

परिणमित किया है और तू भी अपने आत्मा को मोक्षमार्ग में परिणमित कर ! पाँचवीं गाथा में भी 

कहा था कि मैं अपने समस्त निजवैभव के--आत्मवैभव से शुद्ध आत्मा का स्वरूप दर्शाता हूँ 

और तुम स्वानुभवप्रमाण से जानकर उसे प्रमाण करना ।--सामनेवाले शिष्य को इतनी योग्यता 

देखकर आचार्यदेव ने यह बात कही है । 

यहाँ तो सम्यग्दर्शन-ज्ञान-चारित्र को ही स्वद्रव्य कहा है, और उसमें जो स्थित है, उसे 

*स्वसमय ' कहा है । सम्यग्दर्शन-ज्ञान-चारित्र, वह ज्ञानचेतना है, उस ज्ञानचेतनारूप होकर तू 

मोक्षमार्ग का संचेतन कर, उसका अनुभवन कर, राग का अनुभव मत कर | आत्मस्वभाव का 

आश्रय करने पर जो निर्मल परिणाम होते हैं, उन निर्मल परिणामों में ही तू विहर, पर-द्रव्याश्रित 

होनेवाले ऐसे रागादि परिणाम में तू किंचित्‌ न विहर... यही मोक्ष का मार्ग है । यही महावीर का 

मार्ग है। 

  -- इसप्रकार आचार्यदेव ने भव्य जीवों का मोक्षमार्ग बतलाकर उसकी प्रेरणा की है। 

महावीर के भक्तो, ऐसे मोक्षमार्ग में आओ ! 

LIN 

आराध्य की आराधना-- 

ARTA YS AAT, 

आराधना करनेवाली शुद्धपर्याय । 

आराधना करनेवाला अपने आराध्य के साथ तन्मय न हो, तब तक सच्ची आराधना 

नहीं हो सकती। आराधक-पर्याय आराध्य-द्रव्य के साथ तद्रूप ही परिणमित होती है, तभी 

सच्ची आराधना होती है। 

SP, 
ay 

SASSI 
ज्ञान तो ज्ञानरूप ही रहता है 

ज्ञान, राग को जानता है, परंतु उससे राग कहीं ज्ञान का कार्य नहीं है | ज्ञान 

राग को स्वकार्यरूप से नहीं जानता; इसलिये राग को जानने से ज्ञान में अशुद्धता की 

संभावना नहीं है ।--ऐसा ही जीव का स्वभाव है। भाई, जानने में अशुद्धता कहाँ 

आ गई ? ज्ञान तो परज्ञेयों से बाहर रहकर ही जानता है, और वे ज्ञेय तो ज्ञान से बाहर 

ही रहते हैं; ज्ञान और ज्ञेय एक-दूसरे में प्रविष्ट नहीं हो जाते, तथापि अज्ञानी 
निजज्ञान को भूलकर खेद-खिन्न होता है । स्व-परप्रकाशक सामर्थ्य वह तो ज्ञान की 

निर्मलता है; उसे जाने तो आत्मा को जाना कहा जाये | स्व-परप्रकाशक ज्ञान राग 

को जानने से स्वयं रागरूप नहीं हो गया है; स्वयं तो ज्ञानरूप ही रहा है। ऐसे ज्ञान 

की प्रतीति वह वस्तु-स्वभाव की प्रतीति है । 

RHI HGH AGH 

sHeRRROMORK ai निर्वाण के 2500 वें महोत्सव पर औःओऑलननस्लस्ल#नस्लॉल्लील्नी6 

i विद्यार्थियों के लिये सुंदर निबंध योजना i 
Jesees | समस्त जिज्ञासु साधर्मीजन उत्साह से भाग ले सकते हैं | ee 

1- महावीर भगवान को पहिचानने से महान लाभ । 

2- महावीर भगवान के मोक्षगमन का 2500वाँ वर्ष और 

आत्महित के लिये हमारा कर्तव्य । 

भाई, महावीर प्रभु के मोक्षणगमन का 2500 वाँ वर्ष चल रहा है । वर्तमान में वीरप्रभु का 

मार्ग भी चल रहा है। हमारा महान सौभाग्य है कि हम सबने वीरशासन में जन्म लिया है, 
वीरनाथ का सुंदर मार्ग हमें पूज्य स्वामीजी ने बतलाया है । और हर्ष की बात यह है कि प्रभु के 
मोक्षगमन का 2500 वाँ महोत्सव मनाने का सुअवसर वर्तमान में अपने जीवन में आया है । हम 
सब बड़े उत्साहपूर्वक धर्म की रुचि सहित, जैनशासन के प्रेमपूर्वक एवं साधर्मियों के प्रति 

वात्सल्य प्रदर्शित करके यह मंगल उत्सव मनायें । आप भी प्रेमपूर्वक उत्सव में भाग लीजिये। 

निम्नलिखित दो विषयों पर आप निबंध लिखकर भेजें | 

1- महावीर भगवान को पहिचानने से महान लाभ । 

2- महावीर भगवान के मोक्षगमन का 2500 वाँ वर्ष और आत्महित के लिये हमारा 

कर्तव्य । 

निबंध लिखनेवालों के लिये निम्नलिखित सूचनायें-- 

(1) आप एक विषय पर या दोनों विषयों पर निबंध लिख सकते हैं । निबंध गुजराती 

या हिन्दी किसी भी भाषा में लिख सकते हैं । 

(2) विद्यार्थियों के अतिरिक्त कोई भी जिज्ञासु भाई-बहिन निबंध योजना में भाग ले 

सकते हैं, परंतु निबंध में भाग लेनेवाले को निम्नलिखित पाँच में से किन्हीं दो या अधिक 

नियमों का पालन पूरे वर्ष करना होगा-- 
वहाँ प्रतिदिन 

1. प्रतिदिन भगवान के दर्शन करना (एक मील तक मंदिर न हो तो वहाँ प्रतिदिन 9 बार 

नमस्कार मंत्र का जाप करें |) 

2. रात्रि- भोजन नहीं करें । 

3. सिनेमा (चलचित्र) नदेखें। 

4. कन्दमूल न खायें । 

5. प्रतिदिन 45 मिनिट धार्मिक साहित्य का स्वाध्याय करें । 
  

उपरोक्त पाँच बातों में से कम से कम दो बातों का पालन करनेवाला ही इस निबंध 

योजना में सम्मिलित हो सकता है । 

(3) निबंध कॉपी के चार या पाँच पेज जितने कागज पर एक ओर लिखें। और 15 

जनवरी 1974 तक (संपादक आत्मधर्म, सोनगढ़ (सौराष्ट्र) पिनकोड नं. 364250 इस परते 

पर भेज दें ।) 

(4) श्रेष्ठ निबंध लिखनेवाले प्रथम दो जिज्ञासुओं को चाँदी का “महावीर चक्र ' भेंट 
दिया जायेगा। तथा अन्य निबंध लेखकों में 250.00 रुपये पारितोषक रूप में वितरित किये 

  

  

जायेंगे। (अध्यक्ष महोदय की स्वीकृति सहित) 

--ब्रह्मचारी हरिलाल जैन 

द्रव्य में तीन प्रकार की सत्ता 

जैसे एक मोतीमाल तामें तीन भांत सेत, 

‘Sa ek Ga Ya सेतरूप मनिया। 

तैसे एक दर्वमाहिं सत्ता तीन भांत सोहै, 

दर्वसत्ता गुनसत्ता पर्जसत्ता भनिया॥ 

दरव की सत्ता है अनंत धर्म सर्वगत, 

गुनकी है एक ही धरमरूप गनिया। 

परज की सत्ता क्रमधारी ऐसी भेदाभेद, 

साधी मुनि वृन्द श्रुतसिंधु के मथनिया॥61॥ 

  

  

  

  

1. श्वेत-सफेद | 2. गुरिया | 3. मथनेवाले । 

जंज॑जज५ः. महावीरस्वामी की परम्परा से चले आ रहे. जजननन- 

नजजजजनन|ः. परमागम का तात्पर्य. reer 
Nee eee eee eo eee esos 

  ada परंपरा में दिगम्बर आचार्यो ने मोक्षमार्ग को बनाये रखा है, आज भी 

वह मार्ग परमागम में प्रसिद्ध है । महाभाग्य से अपने को भी वह मार्ग पूज्य स्वामीजी 

बतला रहे हैं | परमागम मंदिर का प्रतिष्ठा-महोत्सव निकट आ रही है--इस अवसर 

में भगवान महावीर की परम्परा से चले आ रहे परमागमों में बतलाया हुआ सत्यमार्ग 

सुनकर मुमुक्षुजन आनंदित होंगे । 

11०1००:/० ० वजन: सूत्रप्राभुत के प्रवचचनों से]. ००००० ००० ०००1८ 

  

  सर्वज्ञ की परंपरा से चले आ रहे वीतरागी जिनसूत्र वर्तमान में हमें महाभाग्य से प्राप्त 

हुए हैं; ऐसे जिनसूत्रों में से परमार्थमार्ग ढूंढ़ा जा सकेगा। सर्वज्ञ द्वारा कहे गये और वीतरागी 

संतों ने स्वानुभवपूर्वक जिसे बनाये रखा है ऐसे भावश्रुत का उपदेश इन समयसारादि जिनागमों 

में भरा है; उनसे सूत्र और अर्थ जानकर, परमार्थमार्ग का निश्चय करके आज भी भव्य जीव 

मोक्षमार्ग को प्राप्त होते हैं । 

अरे, जिनके पास सच्चे सूत्र ही नहीं हैं, जिनकी परंपरा सच्ची नहीं है, वीतरागी संतों 

की परंपरा को तोड़कर जो कल्पित मार्ग चले और कल्पित सूत्रों की रचना हुई उनमें मोक्षमार्ग 

का परमार्थ नहीं है, इसलिये ऐसे मार्ग में या ऐसे शास्त्र में से परमार्थ मोक्षमार्ग नहीं ढूंढ़ा जा 

सकता। भाई, अपने हित के लिये तू सच्चे मार्ग का निर्णय कर और वह सच्चा मार्ग बतलानेवाले 

वीतराग सर्वज्ञ देव-गुरु-शास्त्र की पहिचानकर उनकी परंपरा को स्वीकार कर ! 

देखो, महावीर भगवान के निर्वाण का 2500वाँ वर्ष लगा है और यह महावीर भगवान 

की परंपरा की बात आयी है। भगवान की परंपरा में हुए आचार्यों ने जो सूत्र और अर्थ कहे हैं, 

उनके द्वारा सच्चे मार्ग को जानकर भव्य जीव निर्वाण को साधते हैं |--ऐसा सत्यमार्ग 

कुन्दकुन्दाचार्यदेवादि दिगम्बर संतों ने बनाये रखा है, वह आज भी चल रहा है । 

  

    

  

  

  

  

  

  जिनसूत्र में किसी भी प्रकार से रागादिकभाव मिटाने का प्रयोजन है और रागरहित 

: कार्तिक : 

चिदानंदतत्त्व के अनुभव का तात्पर्य है । ऐसे प्रयोजन की सिद्धि भगवान के कहे हुए परमागम 

की परम्परा में ही होती है | चैतन्यतत््व और रागादितत्त्व दोनों भिन्न है--ऐसा भेदज्ञान कराके 

राग को मिटते हैं--इसप्रकार जीव परमागम का रहस्य जानकर, मोक्षमार्ग प्राप्त करता है । 

भगवान के कहे हुए सर्व परमागम तो आज विद्यमान नहीं हैं, तो फिर परमार्थरूप 

मोक्षमार्ग कैसे साधा जाये ?--ऐसे प्रश्न के उत्तर में कहते हैं कि-- भगवान के कहे हुए 

परमागमों का अंश वर्तमान में भी विद्यमान है । भगवान के कहे हुए समस्त परमागम वर्तमान में 

भले ही विद्यमान न हों, परंतु उनके एक अंश में भी मोक्षमार्ग को बतलाने का सामर्थ्य है। भले 

ही शास्त्र थोड़े हैं, परंतु वे वीतरागी संतों की परंपरा से आये हैं, उनमें वीतरागदेव का कहा हुआ 

मूलमार्ग सुरक्षित है । अहो, दिगंबर आचार्य; ने मार्ग को सुरक्षित रखकर अथाग-अपार उपकार 

किया है। 

महावीर भगवान की परंपरा से आये हुए परमागम की अत्यंत महिमा करते हुए 

षट्खंडागम में श्री वीरसेनस्वामी कहते हैं कि--मोक्षाभिलाषी भव्य जीवों को ऐसे वीतरागी 

परमागमों का अभ्यास करना चाहिये। भगवान महावीर का मोक्ष होने के पश्चात्‌ बासठ वर्ष 

तक तो इस भरतक्षेत्र में केवलज्ञान की धारा अखंड चलती रही; पश्चात्‌ केवलज्ञान में तो 

विच्छेद हुआ परंतु बारह अंगधारी पाँच श्रुतकेवली भगवंत हुए, उनके द्वारा श्रुतज्ञान की धारा 

सौ वर्ष तक अखंड चलती रही | पश्चात्‌ श्रुतज्ञान भी क्रमश: घटने लगा; तथापि घटते-घटते 

उसका एक अंश आज भी वीतरागी संतों के प्रताप से हमें प्राप्त हुआ है... वह भी अमृत है; 

उसके अभ्यास हेतु प्रेरणा करते हुए वीरसेनस्वामी (षट्खण्डागम पुस्तक 9, पृष्ठ 133-134 

में) कहते हैं कि-- 

“यह परमागम ग्रंथ त्रिकाल-विषयक समस्त पदार्थों का विषय करनेवाले प्रत्यक्ष अनंत 

केवलज्ञान के प्रभाव से प्रमाणी भूत होने के कारण और वीतरागी आचार्यों की परंपरा से आये 

होने से, प्रत्यक्ष तथा अनुमान से अविरुद्ध हैं, दृष्ट-इष्ट के विरोध से रहित हैं इसलिये प्रमाणभूत 

हैं ।इसलिये मोक्ष के अभिलाषी भव्यजीवों को इन परमागमों का अभ्यास करना चाहिये । '! 

“कोई कहे कि--यह गंथ तो अल्प हैं (अर्थात्‌ बारह अंग का श्रुतज्ञान घटते-घटते 

अत्यंत अल्प रहा है) इसलिये मोक्षरूपी कार्य को उत्पन्न करने में वह असमर्थ है |--तो 

    आचार्यदेव कहते हैं कि हे भाई | ऐसा विचार न कर। क्योंकि अमृत के घड़े पीने का जो फल है 

वही फल अमृत का एक खोबा पीने में भी प्रापत होता है; उसीप्रकार सर्वज्ञदेव की परंपरा से 

आया हुआ वीतराग-परमागमरूपी अमृत भले ही कम हो, तथापि उसकेम अभ्यास से अपूर्व 

आत्मकल्याणरूपी मोक्षमार्ग की प्राप्ति हो सकती है ।'' इसलिये मोक्षार्थी जीवों को परमागम 

का अभ्यास अवश्य करना चाहिए | 

जिनसूत्र के भावश्रुत की अपार शक्ति 

अहो, जिनसूत्र में कहे हुए भावश्रुत का जिसे ज्ञान है, वह जीव भवसमुद्र में नहीं 

डूबता। चार गति में स्थित जो कोई जीव आत्मा की पर्याय में श्रुतज्ञानरूपी सूत्र पिरो लेता है, 

वह जीव (सूत्र पिरोयी हुई सुई की भाँति) संसार में नहीं खो जाता, परंतु संसार-भ्रमण को 
छेदकर मोक्षदशा को प्राप्त करता है । अब पलट जाने पर भी ज्ञानधारा टूटे बिना वह अल्पकाल 

में मोक्ष को साध लेगा ।--ऐसी जिनसूत्र के सम्यग्ज्ञान की महिमा है। 

जिनसूत्र चैतन्य का पूर्ण स्वभाव बतलाते हैं । नवों तत्त्वों का ज्ञान कराके उसमें हेय- 
उपादेय क्‍या है उसकी पहिचान कराते हैं । उन्हें जानने से स्वसंवेदन द्वारा चैतन्यचमत्काररूप 

आत्मसत्ता प्रत्यक्ष अनुभवगोचर होती है । वह जीव संसार की गति में स्थित होने पर भी संसार 

में नहीं डूबता। चेतन्यतत्त्व अतीन्द्रिय है, इन्द्रियों से अदृश्य है, तथापि जिनसूत्र के ज्ञान द्वारा 
उसका स्वरूप जानने पर वह स्वसंवेदन में प्रत्यक्ष होता है। श्रुतज्ञान की शक्ति कोई अद्भुत 

अपार है। भावश्रुतज्ञान स्वसन्मुख होकर आत्मा के स्वरूप HT ISA करता है, उस स्वसंवेदन 

में सर्व आगम का सार आजाता है। 

जिनागम में कहे हुए जीव-अजीवादि तत्त्वों का, और उनमें हेय-उपादेय तत्त्वों का 

सच्चा ज्ञान करनेवाले जीव सम्यग्दृष्टि हैं। भगवान के कहे हुए ऐसे जिनसूत्र आज दिगम्बर 

जैनाचार्यों की परंपरा से प्राप्त होते हैं ।ऐसे जिनसूत्र को प्राप्त करके हे जीव |! तू अपने आत्मा को 

स्वसंवेदनप्रत्यक्ष कर ले । भगवान द्वारा कहा गया ज्ञान भव का नाशक है | 

जिनकथित FAM का सच्चा ज्ञान तब होता है कि जब अंतर्मुख होकर शुद्ध 

आत्मतत्त्व को स्वसंवेदनगोचर करे |--ऐसा भावश्रुत की जैनशासन है। अहा, वीतरागवाणी 

की क्या अद्भुत रचना है ! उसका ज्ञान करने से आनंद की तरंगें उछलती हैं । 

on 

श्री महावीराय नमः 

सद्धर्मवत्सल २०३००००+०९+०९+०+++++++++ 

  अत्यंत धर्मोल्लासपूर्वक निवेदन है कि श्री दिगम्बर महावीर स्वामी 2500वें 
निर्वाणमहोत्सव के अंतर्गत सोनगढ़ में ऐतिहासिक दृष्टि से अत्यंत महत्वपूर्ण श्री महावीर- 

कुन्दकुन्द परमागममंदिर का नव-निर्माण हो रहा है; तथा उसमें श्री 1008 भगवान महावीर प्रभु 

के दिगम्बर जिनबिम्ब को पंचकल्याणक प्रतिष्ठापूर्वक विराजमान करके, आत्मानुभवी परम 

उपकारी पृज्य श्री कानजीस्वामी को मंगलवर्धिनी छत्रछाया में फाल्गुन शुक्ला 5 तारीख 27-2- 

74 से फाल्गुन शुक्ला 13 तारीख 6-3-74 तक का महोत्सव मनाने का निर्णय किया गया है। 

  

  

  

    यह शुभ-प्रसंग सफलतापूर्वक और निर्विघ्नरूप से मनाने के लिये तथा तत्संबंधी सर्व 

प्रकार की सुंदर व्यवस्था करने की विचारणा के लिये एक सभा सोनगढ़ में मगसिर शुक्ला 

13-14 शनि-रविवार, तारीख 8-12 तथा 9-12-73 के दिन रात्रि को 8.30 बजे दो दिन तक 

रखी गयी है, जिसमें आपकी उपस्थिति आवश्यक एवं अनिवार्य है। इसलिये आप समय से 

पूर्व पधारें ऐसी प्रार्थना है । 

श्री जिनेन्द्र भगवंतों के दर्शन-पूजन तथा पूज्य स्वामीजी के आध्यात्मिक प्रवचनों का 

भी लाभ प्राप्त होगा । अत: आप अवश्य पधोरें | 

  

    

निवेदक-- 

नवनीतलाल सी. जवेरी ( अध्यक्ष) 

रामजी माणेकचन्द दोशी ( भूतपूर्व अध्यक्ष) 
  

बाबुभाई चुन्नीलाल महेता (संयोजक) 

नेमीचंद पाटनी (संयोजक)

दीपावली के.... मंगल.... दीप 
  

®   भेदज्ञान द्वारा उदय को प्राप्त चैतन्य का मंगलमय सुनहरा प्रभाव आत्मा को आनंद 
प्रदान करता है और ज्ञानप्रकाश द्वारा मुक्तिमार्ग को प्रकाशित करता है ।   

  

रह श्रीगुरु कहते हैं कि--हे जीवो ! अनादि से मोहनिद्रा में सो रहे हो... अब तो जागो ! 
जागृत होने का यह अवसर आया है... इसलिये जागो और चैतन्यमय निजपद की 
सँभाल करो | 

  

  

®   आराधक- धर्मात्मा के दर्शन से मुमुश्षु के हृदय में जैसी आनंद की ऊर्मियाँ उठती हैं, 
वैसी ऊर्मियाँ जगत के किसी अन्य पदार्थ में नहीं उठतीं । 
  

रह   

अपूर्व आत्मकल्याण की प्राप्ति वह सत्संग का फल है | सत्संग निजकल्याण के हेतु हैं, 
जगत को दिखाने के लिये नहीं । सच्चे सत्संग का फल तत्काल आता है। 
  

  

®   
  

धर्मी को देखकर ऐसा लगता है कि वाह ! धन्य इनका अवतार ! अतीन्द्रिय आत्मा को 

स्वानुभव में लेकर यह आनंदरूप हुए हैं, जिनेश्वर के मार्ग में प्रयाण कर रहे हैं ।   

  

रह 
  

अशरीरी अतीर्द्रिय आनंदमय चैतन्यजीवन जीनेवाले सिद्ध भगवंत जगत को संदेश 

देते हैं कि तुम भी भेदज्ञान करके ऐसा आनंदमय चैतन्य-जीवन जीओ !   

  

®   मात्र अनुमान जिसका स्वरूप नहीं है, परंतु प्रत्यक्षज्ञान जिसका स्वरूप है--ऐसे 
आत्मा को हे शिष्य ! तू जान । राग से पार होकर अतीन्द्रिय ज्ञान द्वारा अनुभव में ले । 
  

रह   कुन्दकुन्दस्वामी कहते हैं कि--मैं सर्वज्ञ परमात्मा सीमंधरनाथ के पास से यह संदेश 
लाया हूँ, उसे ग्रहण करके तुम ज्ञानानंदस्वरूप आत्मा में उपयोग को लगाओ।     

  

® सम्यकज्ञान-दर्शन-चारित्ररूप आत्मा का परिणमन वह परिनिर्वाण का मार्ग है। 
भगवंतों ने ऐसे मार्ग से निर्वाण प्राप्त किया, मैं भी उसी मार्ग पर जाता हूँ । 
  

रह     अंतरस्वभाव में सनन्‍्मुखता कराके महाआनंद का वेदन करानेवाला हितोपदेश जिन 
संतों ने दिया, उन संतों के उपकार को मुमुश्षु जीव नहीं भूलते |       

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (SRB)

